
COVID-19: Edgenta UEMS laksana prosedur ketat terhadap staf perkhidmatan
sokongan hospitalnya

EKONOMI

22/04/2020 11:41 AM

KUALA LUMPUR, April 20 -- Edgenta UEMS, bersama-sama Edgenta Mediserve Sdn Bhd (Edgenta
Mediserve), telah secara proaktif melaksanakan prosedur ketat bagi melindungi kesihatan dan keselamatan
kakitangannya ketika menyalurkan perkhidmatan sokongan hospital kepada Kementerian Kesihatan
(KKM).

Syarikat itu dalam satu kenyataan hari ini yakin dengan langkah mengutamakan keselamatan dan
kebajikan kakitangannya terlebih dahulu semasa mereka terus terlibat dalam perjuangan menentang
wabak COVID-19 dan memastikan persekitaran yang optimum untuk semua orang sejak permulaan
penularan virus tersebut.

“Pihak pengurusan telah menyediakan pakaian Peralatan Perlindungan Diri (PPE) sebagai langkah berjaga-
jaga bagi melindungi kesejahteraan kami semua tetapi jelas terdapat kekurangan seperti yang diketahui.
Semua tukang cuci diharapkan memakai pakaian lengkap PPE. Tiada pengecualian meskipun terdapat

kekurangan yang telah mendatangkan masalah bagi kemudahan penjagaan kesihatan lain.

“Saya tahu syarikat tempat saya bekerja kini berusaha bersungguh-sungguh bagi memastikan kami semua
menerima peralatan yang mencukupi memandangkan kami sering terdedah kepada material tidak bersih
ketika melakukan tugasan,” kata P. Devigah Krishnavani, 39, seorang pekerja barisan hadapan yang
bertanggungjawab melakukan kerja-kerja pembersihan dan penyahjangkitan di Hospital Sungai Siput,
Perak.

Sementara itu, tapisan kesihatan di pejabat dan persekitaran kerja seperti pemeriksaan suhu badan di
pintu masuk  bangunan serta memastikan cecair pembasmi kuman disediakan di semua tingkat mula
menjadi satu norma sejurus sebelum kerajaan mengumumkan Perintah Kawalan Pergerakan (PKP).  

“Kami telah mematuhi protokol semasa krisis ini.  Adalah normal untuk orang ramai panik pada masa
seperti ini. Setiap pagi apabila kami mendengar taklimat, kami diingatkan mengenai kepentingan
mematuhi semua protokol ini serta kesannya.

“Sesiapa yang diminta untuk mengasingkan diri atau menjalani kuarantin sendiri telah mematuhi arahan
yang diberikan petugas di bahagian Pengawalan Jangkitan itu,” kata Devigah

Sementara itu, Norliza Aziz, 55, seorang penyelia di sebuah hospital di Kedah, adalah antara petugas yang
bertanggungjawab memastikan bahawa pekerja terjejas disediakan sekurang-kurangnya makan tengah
hari.

“Selain memastikan keselamatan, kesihatan dan kebajikan petugas barisan hadapan kami pada setiap
masa, syarikat turut menyediakan makanan sepanjang hari. Memang sukar bagi sesetengah petugas untuk
makan tengah hari semasa tempoh PKP kerana semua kedai makan ditutup.

“Syukurlah, kami tidak terjejas dengan perkara itu, sekurang-kurangnya ketika bertugas. Petugas
penjagaan kesihatan harus berada dalam keadaan yang baik untuk syif harian mereka sepanjang masa.
Saya rasa adalah penting untuk kami dibekalkan makanan setiap hari kerana kami begitu penat
dalam menguruskan kerja-kerja kami sejak beberapa minggu lepas,” katanya.

-- BERNAMA

susulan COVID-19 - Public Investment Bank

negara terjejas COVID-19

